
                               РЕПУБЛИКА МАКЕДОНИЈА

                  МИНИСТЕРСТВО ЗА ВНАТРЕШНИ РАБОТИ

П Р Е Д Л О Г
НА ЗАКОН ЗА ИЗМЕНУВАЊЕ И ДОПОЛНУВАЊЕ
НА ЗАКОНОТ ЗА ПРИЈАВУВАЊЕ НА ЖИВЕАЛИШТЕТО И ПРЕСТОЈУВАЛИШТЕТО НА ГРАЃАНИТЕ  
Скопје, февруари 2015 година
         В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за пријавување на живеалиштето и престојувалиштето на граѓаните (“Службен весник на Република Македонија” бр. 36/92, 12/93, 43/00, 66/07 и 51/11), нормaтивно правно се уредува начинот на пријавување и одјавување на живеалиштето и престојувалиштето на граѓаните, како и пријавувањето на промената на адресата на станот. Постапката за пријавување на живеалиштето и престојувалиштето на граѓаните се води согласно принципите и правилата на основниот процесен закон, односно согласно Законот за општата управна постапка, од страна на Министерството за внатрешни работи како орган кој ја води евиденцијата за живеалиште, промена на адреса на станот и престојувалиште.

Сопственоста и закупот на станот се единствените законски основи за пријавување на живеалиштето, согласно постојната законска регулатива. Овие законски основи се покажаа како недоволни за регулирање на едно од значајните права на граѓаните. Во секојдневниот живот граѓаните поседуваат и други документи врз основа на кои бараат да се регулира живеалиштето на одредена адреса. Инсистирањето само на сопственост над станот во кој се живее, односно на закупот предизвика граѓаните да не ги почитуваат законските обврски, односно да не го пријавуваат живеалиштето во кое живеат. Со тоа се создадоа многубројни ситуации во лична карта на граѓанинот да стои едно живеалиште, а реално да се живее на друга адреса. Ваквите законски одредби создадоа и непрецизни евиденции за живеалиштето на Министерството за внатрешни работи, кои рефлектираа дополнителни проблеми при уредното доставување на дописите и комуникацијата со граѓаните. 

Во наведениот закон нема одредби со кои се регулира пријавувањето на живеалиштето на граѓаните кои подолго време се сместени во социјална, односно здравствена установа, како и одредби за регулирање на ова право на бездомниците.

Во текот на практичната примена на законот, се утврди дека граѓаните кои привремено престојуваат во странство не го пријавуваат заминувањето и враќањето во државата. 

Непостоењето на законска можност Министерството за внатрешни работи да го поништува живеалиштето на граѓанинот кога врз основа на оперативни сознанија и теренска проверка ќе утврди дека граѓанинот не живее во пријавеното  живеалиште, претставува една од утврдените слабости на овој закон.    

  При водење на прекршочната постапка, се јавува проблем при доставувањето на известувањата, поканите и одлуките на комисиите кои ја водат прекршочната постапка.       
Од тие причини, со предложените изменувања и дополнувања на предметниот закон, се  пристапува кон целосно уредување на наведените состојби и односи на предложениот начин.    
 

  II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување и дополнување на Законот за пријавување на живеалиштето и престојувалиштето на граѓаните се заснова врз истите начела врз кои е заснован основниот предметен закон. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија.

ПРЕДЛОГ НА ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ 
ЗА ПРИЈАВУВАЊЕ НА ЖИВЕАЛИШТЕТО 

И ПРЕСТОЈУВАЛИШТЕТО НА ГРАЃАНИТЕ
Член 1

Во Законот за пријавување на живеалиштето и престојувалиштето на граѓаните („Службен весник на Република Македонија” бр. 36/92, 12/93, 43/00, 66/07 и 51/11) во член 2 ставот 1 се менува и гласи:

„Живеалиште е место и адреса во Република Македонија каде граѓанинот вистински живее, односно се населил со намера постојано да живее заради остварување на права и обврски од семeјниот, професионалниот, економскиот, социјалниот, културниот живот, како и остварување на слични интереси.“           
Ставот 2 се брише.

Ставот 3 кој станува став 2 се менува и гласи:

„Престојувалиште е место и адреса во Република Македонија во кое граѓанинот привремено престојува поради одредени причини, без да има намера постојано да живее.“

По ставот 2 се додаваат два нови става 3 и 4, кои гласат:

„Под „место“ во смисла на овој закон се подразбира градот Скопје, како посебна единица на локалната самоуправа, општината, односно градот и селото во состав на општината.

Под „адреса“ во смисла на овој закон се подразбира улица и куќен број.“     





Член 2
Во членот 3 по ставот 2 се додаваат два нови става 3 и 4, кои гласат:

„Граѓанин кој трајно е сместен во социјална, односно здравствена установа пријавува живеалиште на адреса на социјалната, односно здравствена установа, по претходно доставено известување за граѓанинот од установата до Министерството за внатрешни работи. 

 Бездомник пријавува живеалиште на адреса на центарот за социјална работа или на контакт адреса на физичко лице кое се согласило бездомникот да пријави живеалиште на неговата адреса, по претходно доставено известување за бездомникот од надлежниот центар за социјална работа до Министерството за внатрешни работи. “   

Ставовите 3 и 4 стануваат ставови 5 и 6.





Член 3

Членот 3-а се менува и гласи:

„Пријавување и одјавување на живеалиште и пријавување на промена на адреса на стан на граѓанин се врши врз основа на поднесено барање со доставена потребна документација.  

При промена на живеалиште, односно промена на адреса на стан на подрачјето на различни општини, Министерството за внатрешни работи донесува решение во рок од 15 дена од денот на поднесување на барањето од ставот 1 на овој член.

Против решението од ставот 2 на овој член може да се поднесе жалба до Државната комисија за одлучување во управна постапка и постапка од работен однос во втор степен.    

При промена на живеалиште, односно промена на адреса на стан на подрачјето на иста општина, односно на подрачјето на општините во градот Скопје, Министерството за внатрешни работи во рок од 15 дена од денот на поднесување на барањето врши евидентирање на промената во евиденцијата за живеалиште.         

Барањето од ставот 1 на овој член ги содржи следниве податоци за:

-име и презиме на граѓанинот;

-презиме на граѓанинот пред склучување на брак, односно претходно презиме;

-единствен матичен број на граѓанинот;

-име на родителите, односно родителот на граѓанинот;

-датум и место на раѓање на граѓанинот, а за граѓанинот кој е роден надвор од Република Македонија и држава на раѓање;

-место и адреса на граѓанинот од кои се одјавува;

-место и адреса на граѓанинот на кои се пријавува;

-име, презиме, датум на раѓање и единствен матичен број на малолетното дете, односно деца, кои живеат со граѓанинот;   

-име, презиме, датум на раѓање на граѓанинот кој дал согласност за користење на стан, односно име, презиме, датум на раѓање  на закуподавецот или станодавецот и 
-датум и место на поднесување на барањето.

   Барањето од ставот 1 на овој член поднесено од граѓанин кој трајно е сместен во социјална, односно здравствена установа, покрај податоците од  ставот 5 алинеите 1, 2, 3, 4, 5 и 10  на овој член, содржи и податоци за адресата на која се наоѓа социјалната, односно здравствена установа во која е сместен граѓанинот.
Барањето од ставот 1 на овој член поднесено од бездомник, покрај податоците од ставот 5 алинеите 1, 2, 3, 4, 5 и 10  на овој член, содржи и податоци за адресата на која се наоѓа центарот за социјална работа, односно за контакт адресата на физичкото лице кое се согласило бездомникот да пријави живеалиште на неговата адреса.
Кон барањето од ставот 1 на овој член се доставува еден од следниве документи:

-доказ за сопственост;

-договор за закуп склучен во писмена форма и заверен од нотар;

-договор за послуга склучен во писмена форма и заверен од нотар;

-договор за доживотна издршка склучен и заверен согласно закон, со кој се воспоставува заедница на живот на давателот и примателот на доживотната издршка;

-писмена потврда издадена од општината, со која се потврдува постоење на бесправно изграден објект за живеење, кој не е легализиран, а се наоѓа на постојна улица и број  или
-решение за данок на имот за станбен објект во кој граѓанинот живее и доказ за платен данок за имот за наведениот објект. 
Кога граѓанинот кон барањето доставува потврда од став 8 алинејата 5 на овој член или решение од став 8 алинејата 6 на овој член, Министерството за внатрешни работи врши теренска проверка заради утврдување на фактичката состојба.   

Доколку граѓанинот не може да достави некој од доказите од ставот 8  на овој член, кон барањето може да се достави изјава на сопственик на стан во кој живее граѓанинот, со која сопственикот на станот се согласува со користењето на станот и со пријавување на живеалиште на граѓанинот на адресата на станот.              

Изјавата од ставот 10 на овој член може да се даде пред вработен од надлежната служба во Министерството за внатрешните работи или да биде дадена и заверена пред нотар.
Кон изјавата од ставот 10 на овој член се доставува и доказ за сопственост на станот.

Пријавување на престојувалиште на граѓанинот се врши врз основа на поднесено барање.

Барањето од ставот 13 на овој член ги содржи следниве податоци за:

-име и презиме на граѓанинот;

-име на родителот на граѓанинот;

 -ден, месец, година и место на раѓање;

 -единствен матичен број на граѓанинот;

-живеалиштето на граѓанинот;

-престојувалиштето  кое го пријавува граѓанинот; 

-број на личната карта и органот што ја издал;

-име, презиме и единствен матичен број на малолетните деца за кои граѓанинот пријавува престојувалиште;

-датум на пријавување на престојувалиштето и евентуални промени.     

При пријавување на престојувалиште Министерството за внатрешни работи во рок од 15 дена од денот на поднесување на барањето врши евидентирање на престојувалиштето на граѓанинот во евиденцијата за престојувалиште.“         

 



Член 4

Во член 4 во ставот 1 зборовите „три дена по доаѓањето во местото на престојувалиштето, а го одјавува непосредно пред заминувањето“  се заменуваат со зборовите „осум дена од денот на промената“.  

Во ставот 2 зборовите „став 3“ се заменува со зборовите „став 5“. 

Член 5

Во членот 6 зборот „организација,“ се заменува со зборот „установа“ а зборовите до крајот на реченицата се бришат.





Член 6 
Во член 8 ставот 1 се менува и гласи:

„Граѓанин кој има намера привремено да престојува во странство подолго од три месеци должен е заминувањето да го пријави во Министерството за внатрешни работи, на граничниот премин каде ја преминува државната граница или во дипломатско-конзуларното преставништво на Република Македонија во земјата во која заминува, односно должен е во рок од 30 дена да го пријави враќањето во Република Македонија.“

Во ставот 3 точката на крајот на реченицата се заменува со запирка и се додаваат зборовите: „доколку за тоа постојат сигурни индиции или потврдени информации дека граѓаните не го пријавиле заминувањето во странство.“   




Член 7 

Во член 9 во ставот 2 зборот „потврда“ се заменува со зборовите „решение, односно се евидентира промената во соодветната евиденција“.




Член 8

Во член 10 ставот 2 се брише. 





Член 9 
Во член 11 ставот 2 се менува и гласи:

„Министерството за внатрешни работи донесува решение за поништување на живеалиште, односно промена на адреса на стан на граѓанин, како и поништување на податоците на граѓанинот од евиденцијата за живеалиште ако:

-барањето од член 3-а став 5 од овој закон содржи невистините податоци или 

-врз основа на оперативни сознанија и теренски проверки се утврди дека граѓанинот не живее на живеалиштето, односно на адресата на стан, освен за граѓаните од член 4 од овој закон кои уредно пријавиле престојувалиште и од член 8 ставите 1 и 2 од овој закон кои уредно го пријавиле заминувањето во странство. “





Член 10 

Членот 12 се менува и гласи:

„Министерството за внатрешни работи води евиденција за:

-живеалиште и 

-престојувалиште.

Евиденцијата за живеалиште содржи лични и други податоци од член 3-а ставовите 5, 6 и 7 од овој закон.  
Евиденцијата за престојувалиште содржи лични и други податоци од член 3-а ставот 14 од овој закон. 
Личните податоци содржани во евиденциите од ставот 1 на овој член се обработуваат заради остварување на целите утврдени со овој закон, во согласност со прописите за заштита на личните податоци.
Личните податоци содржани во евиденциите од ставот 1 на овој член  се чуваат трајно.

Министерството за внатрешни работи обезбедува соодветна заштита на личните податоци содржани во евиденциите од ставот 1 на овој член од неовластен пристап и користење на податоците.“   




Член 11

По членот 12 се додава нов член 12-а, кој гласи:





„Член 12-а

Покрај евиденциите од членот 12 од овој закон, Министерството за внатрешни работи води:

-евиденција на физички лица против кои е поднесено барање за поведување на прекршочна постапка и 

-евиденција на физички лица на кои им е изречена опомена.

Евиденцијата на физички лица против кои е поднесено барање за поведување на прекршочна постапка ги содржи следниве податоци:

1) реден број;

2) број на предметот;

3) подносител на барањето за поведување на прекршочна постапка;

4) законски основ на барањето за поведување на прекршочна постапка;

5) податоци за лицето против кое е поднесено барањето за поведување на прекршочна постапка и тоа:

-име и презиме;

-живеалиште, односно престојувалиште;

-единствен матичен број на граѓанинот;

-прекршочна санкција (глоба, опомена);

-износ на глобата;

-одземање на предмети;

-ослободување од одговорност;

-запирање на постапката;

-отфрлање на барањето;

6) други одлуки;

7) трошоци на прекршочната постапка;

8) број и датум на одлуката;

9) жалба, односно тужба и вонредни правни средства и

10) забелешка.

Евиденцијата на физички лица на кои им е изречена опомена ги содржи следниве податоци:

1) име и презиме на лицето на кое му е изречена опомената;

2) живеалиште, односно престојувалиште на лицето на кое му е изречена опомената;

3) единствен матичен број на лицето на кое му е изречена опомената;

4) законски основ на прекршокот и

5) број и датум на решението.

             Личните податоци содржани во евиденциите од ставот 1 на овој член се чуваат во времетраење од шест години.“ 





Член 12
Во член 13 во ставот 1 зборовите „Претпријатијата и другите правни“ се заменуваат со зборот „Правните“.





Член 13   
Членот 14 се менува и гласи:

„Државните органи, правните лица, носителите односно вршителите на јавни овластувања и физичките лица можат да ги користат податоците од евиденциите согласно закон, кога за тоа имаат правен интерес.“  




Член 14
Во член 15 во ставот 1 износите „1.000 до 2.000“  се заменуваат со износот „1.500“.

Во ставот 2 зборовите „500 до 2.000 евра во денарска противредност“ се заменуваат со зборовите „30 % од одмерената глоба за правното лице“.  





Член 15
Во членот 16 зборовите „не ќе“ се заменуваат со зборовите „нема да“. 





Член 16
 Членот 16-б се менува и гласи:


  „Доставувањето на известувањата, поканите и одлуките на комисијата од членот 16-а од овој закон се врши согласно одредбите од Законот за прекршоците и Законот за општата управна постапка. 

Ако живеалиштето, односно престојувалиштето на лицето на кое известувањето, поканата и одлуката треба да му се достави е непознато, комисијата од членот 16-а го истакнува известувањето односно одлуката на огласна табла во седиштето на оваа комисија и со истекот на осум дена од денот на истакнувањето на огласната табла ќе се смета дека доставувањето е уредно.“




Член 17
Овој закон влегува во сила осмиот ден од денот на објавувањето во „Службен весник на Република Македонија“. 

О Б Р А З Л О Ж Е Н И Е
I.   ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Со Законот за пријавување на живеалиштето и престојувалиштето на граѓаните (“Службен весник на Република Македонија” бр. 36/92, 12/93, 43/00, 66/07 и 51/11), нормaтивно правно се уредува начинот на пријавување и одјавување на живеалиштето и престојувалиштето на граѓаните, како и пријавувањето на промената на адресата на станот.

Постапката за пријавување на живеалиштето или престојувалиштето на граѓаните се води согласно принципите и правилата на основниот процесен закон, односно согласно Законот за општата управна постапка, од страна на Министерството за внатрешни работи како орган кој ја води евиденцијата за живеалиште, промена на адреса на станот и престојувалиште.  

Со овој закон предвидено е дека при при промена на живеалиштето, граѓанинот е должен да го одјави претходното живеалиште и да го пријави новото живеалиште во рок од осум дена од денот на иселувањето. Исто така, граѓанинот е должен во рок од осум дена да ја пријави промената на адресата на станот во живеалиштето. Пријавување и одјавување на живеалиштето, како и промена на адресата на станот во живеалиштето за малолените деца го врши родителот или старателот. По исклучок, лице постаро од 15 години живот кое е вработено или склучило брак, лично го пријавува, односно одјавува живеалиштето и промената на адресата на станот.     

Со одредбите од членот 2 на постојниот закон се дефинира живеалиштето како место во кое граѓанинот се населил со намера во него постојано да живее и во кое има обезбедено стан за живеење. Исто така, со одредбите од наведениот член се утврдува дека граѓанин има обезбедено стан за живеење во смисла на овој закон, ако тој или член на неговото семејство има вселив стан по основ на сопственост или договор за закуп во согласност со закон. Престојувалиштето според одредбите на законот е местото на кое граѓанинот привремено престојува, надвор од општината во која се наоѓа неговото живеалиште.  
Тргнувајќи од ограничувачкиот карактер на дефинициите на живеалиштето и престојувалиштето содржани во постојниот закон, а соочени со секојдневните проблеми со кои се соочуваат вработените во Министерството за внатрешни работи при нивната практична примена, се пристапи кон нивно редефинирање. При определувањето на точното значење на овие поими се настојуваше прецизно да се наведе нивната содржина. При прецизирање на законската содржина на живеалиштето и престојувалиштето се имаа во предвид и соодветните законодавни компаративни решенија на Република Словенија и Република Хрватска. За потребите на новото дефинирање на живеалиштето и престојувалиштето, се врши прецизирање на значењето на поимите „место“ и „адреса“.        

Соочени со потребата од инклузија на граѓаните од социјално ранливите групи, со предложениот закон предвидени се одредби со кои оставена е можност граѓанин кој трајно е сместен во социјална, односно здравствена установа, да пријави живеалиште на адреса на социјалната, односно здравствената установа. Со тоа се исполнети предусловите овој граѓанин да може да поднесе барање за издавање на лична карта, во која ќе биде наведено новото живеалиште на граѓанинот. 

Истата законска можност предложена е и за бездомниците, како посебна категорија на социјално загрозени граѓани. Од уредно пријавено живеалиште и поседување на лична карта, ќе зависи остварувањето на права на многу бездомници. Компаративно, слични законски решенија се содржани во законодавството на Република Хрватска.                 
Со предложениот закон се врши проширување на законските основи за пријавување на живеалиштето. Имено, покрај сопственоста и закупот,  граѓаните располагаат со други правни инструменти со кои бараат да се уреди живеалиштето на одредена адреса (како договорот за послуга, договорот за доживотна издршка со кој се воспоставува заедница на живеење, писмена потврда од општината за постоење на бесправно изграден објект за живеење, решение за данок на имот со доказ за платен данок на имот за објектот во кој се живее). Исто така, со предложениот закон предвидено е доколку граѓанинот не може да достави некој од предвидените докази, истиот да може да достави изјава од сопственикот на станот. Со изјавата, сопственикот се согласува подносителот на барањето да пријави живеелиште на адресата на неговиот стан. Наведената изјава се дава пред вработените во соодветната служба на Министерството за внатрешни работи или пред нотар. На овој начин, Министерството за внатрешни работи прави напори, секој граѓанин да има уредно пријавено живеалиште на адресата на која реално живее.

Со предложениот закон, освен суштинските промени во поглед на дефинирањето на поимите и правните основи за остварување на живеалиштето, се врши прецизирање на постапката на стекнување на ова право. Во поглед на постапката за остварување на ова право, постои разлика дали се менува живеалиштето, односно адресата на станот на територија на различни општини или на територија на една иста општина односно на територијата на градот Скопје, како посебна единица на локалната самоуправа. При промена на живеалиштето на територијата на различни општини, по спровена постапка и исполнети услови, на подносителот на барањето му се издава решение, против кои има право на жалба. Доколку подносителот на барањето го менува живеалиштето на територијата на градот Скопје, односно на територијата на различни општини, промената  му се евидентира во евиденцијата на живеалиште. 

Со предложениот закон се врши дефинирање на податоците кои се содржани во барањето за пријавување и одјавување на живеалиште и адреса на станот,  како и барањето за пријавување на престојувалиште, како и утврдени се доказите кои се доставуваат кон наведените барања. 

Со оглед дека граѓаните кои привремено престојуваат во странство многу често не го пријавуваат заминувањето и враќањето во државата се изврши прецизирање на обврска за пријавување, односно одјавување, со цел нејзино доследно почитување. 
Непостоењето на законска можност Министерството за внатрешни работи да го поништува живеалиштето на граѓанинот кога врз основа на оперативни сознанија и теренска проверка ќе утврди дека граѓанинот не живее во пријавеното живеалиште, претставува една од утврдените слабости на овој закон. Од тие причини, се предвидува наведената можност. 
Со предложениот закон се врши законско уредување на евиденциите кои ги води Министерството за внатрешни работи во делот на живеалиштето и престојувалиштето, личните податоци кои се содржани во овие евиденции и рокот на чување на податоците.

Заради надминување на практичните пробелми со кои се соочува надлежната комисија за водење на прекршочните постапки на Министерството за внатрешни работи се прецизира дека доставувањето на известувањата, поканите и одлуките се врши согласно Законот за општата управна постапка, а покрај тоа се предвиде и начин на доставување преку објавување на огласната табла во седиштето на комисијата.    

Од тие причини, со предложените изменувања и дополнувања на предметниот закон, се пристапува кон целосно уредување на наведените состојби и односи на предложениот начин. 

II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНАТА ОДРЕДБА
Решенијата содржани во предложената одредба имаат за цел прецизирање и соодветно практично имплементирање на постојните законски одредби содржани во предложениот закон.

III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА
Со усвојување на предложеното решение ќе се постигне дополнително прецизирање на одредбите од Законот за пријавување на живеалиштето и престојувалиштето на граѓаните, односно создавање на нормативни предуслови за целосно практично реализирање на постојните законски одредби.  
IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Со донесувањето на Законот за изменување и дополнување на Законот за пријавување на живеалиштето и престојувалиштето на граѓаните не се создава потреба од донесување на нови подзаконски акти.  
И З В О Д

НА ОДРЕДБИ ОД ЗАКОНОТ ЗА ПРИЈАВУВАЊЕ НА ЖИВЕАЛИШТЕТО И ПРЕСТОЈУВАЛИШТЕТО ШТО СЕ ИЗМЕНУВААТ И ДОПОЛНУВААТ СО ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ПРИЈАВУВАЊЕ НА ЖИВЕАЛИШТЕТО И ПРЕСТОЈУВАЛИШТЕТО НА ГРАЃАНИТЕ   

Член 2

Живеалиште е местото во кое граѓанинот се населил со намера во

него постојано да живее и во кое има обезбедено стан за живеење.

              Се смета дека граѓанинот има обезбедено стан за живеење, во смисла на овој закон, ако тој или член на неговото семејство има вселив стан по основ на сопственост или договор за закуп во согласност со законот.

               Престојувалиште е местото во кое граѓанинот привремено престојува, надвор од општината во која се наоѓа неговото живеалиште.

Член 3

При промена на живеалиштето, граѓанинот е должен да го одјави

претходното живеалиште и да го пријави новото живеалиште во рок од

осум дена од денот на иселувањето.

Граѓанинот е должен во рок од осум дена да ја пријави промената на адресата на станот на живеалиштето.

Пријавување и одјавување на живеалиштето, како и промена на

адресата на станот во живеалиштето за малолетните деца го врши

родителот или старателот.

По исклучок, лице постаро од 15 години живот кое е вработено или склучило брак, лично го пријавува, односно одјавува живеалиштето и промената на адресата на станот.

Член 3-а

Пријавување и одјавување на живеалиште и пријавување на промена на адресата на станот се врши врз основа на поднесено барање на граѓанинот со доставената потребна документација.

По барањето од ставот 1 на овој член, Министерството за внатрешни работи донесува решение во рок од 15 дена од денот на поднесувањето на барањето од ставот 1 на овој член.

Против решението од ставот 2 на овој член може да се поднесе жалба до Државната комисија за одлучување во управна постапка и постапка од работен однос во втор степен.

Член 4

Граѓанинот кој има намера да престојува подолго од 30 дена надвор од местото на своето живеалиште должен е да го пријави  престојувалиштето во рок од три дена по доаѓањето во местото на

престојувалиштето, а да го одјави непосредно пред заминувањето.

Одредбите од член 3 став 3 на овој закон соодветно се применуваат и при пријавување, односно одјавување на престојувалиштето.

Член 6

Обврската за пријавување, односно одјавување на престојувалиштето не се однесува за: воените лица кои престојуваат во касарните или други воени установи, работници на Министерството за внатрешни работи сместени во објекти за посебна намена на Министерството, осудените лица кои се на издржување на казна затвор во казнено-поправни установи или воспитно-поправни домови, лицата кои се наоѓаат на лекување во здравствена организација, како и лицата кои престојуваат во објект или стан за одмор и закрепнување во лична сопственост.

Член 8

Граѓанинот кој има намера привремено да престојува во странство од три месеци до една година или да биде на привремена работа во странство повеќе од една година, должен е непосредно пред заминувањето да го пријави одењето во странство кај надлежниот орган во местото на живеалиштето, или на граничниот премин, или непосредно по заминувањето во дипломатско-конзуларното преставништво на Република Македонија во таа земја, односно во рок од три дена да го пријави враќањето во живеалиштето на Република Македонија.

Во случајот од став 1 на овој член, граѓанинот е должен да ги пријави и малолетните деца кои патуваат со него.

За граѓаните кои не го пријавиле заминувањето во странство подолго од три месеци, надлежниот орган по службена должност ќе врши евидентирање.

Член 9

Пријавувањето и одјавувањето на живалиштето односно

престојувалиштето како и промената на адресата на станот се врши во

Министерството за внатрешни работи.

При пријавувањето и одјавувањето на живеалиштето, односно

престојувалиштето на лицето му се издава потврда.

Член 10

При пријавување и одјавување на живеалиштето, односно

престојувалиштето, како и при пријавување на промената на адресата на станот, граѓанинот е должен да приложи лична карта или друга исправа заради утврдување на идентитетот.

При пријавување на живеалиштето се поднесува и потврда за

одјавување на претходното живеалиште, како доказ во смисла на член 2

став 2 на овој закон.

Член 11

Контрола на пријавувањето и одјавувањето на живеалиштето и

престојувалиштето на граѓаните, односно на пријавувањето на промената на адресата на станот врши Министерството за внатрешни работи. 
Кога Министерството за внатрешни работи ќе утврди дека пријавата за живеалиштето, односно престојувалиштето, како и промена на адреса на станот содржи невистинити податоци донесува решение за поништување на пријавата и бришење на лицето од евиденцијата за живеалиштето.

Член 12

Министерството за внатрешни работи води евиденција за

живеалиштето, промената на адресата на станот и за престојувалиштето на граѓаните, согласно со пропишаните стандарди и во согласност со закон.

Евиденцијата за живеалиштето може да се води и во евиденцијата за издадени лични карти.

Министерството за внатрешни работи обезбедува заштита на

податоците од став 1 на овој член од неовластен пристап и користење на

истите.

Член 13

Претпријатијата и другите правни лица и лицата од член 5 став 1 на овој закон должни се да водат точна и уредна книга за престојувалиште на лицата на кои им даваат услуги на сместување (книга на гости).

Пред првата употреба, книгата на гостите се заверува во

Министерството за внатрешни работи и истата се чува најмалку три години од денот на последното евидентирано престојување.

Овластените службени лица на Министерството за внатрешни

работи имаат право на увид во книгата на гостите.

Член 14

Државните органи, претпријатијата или другите правни лица и

граѓаните можат да ги користат евиденциите согласно со закон, кога за тоа имаат правен интерес.
Член 15

Глоба во износ од 1.000 до 2.000 евра во денарска противвредност ќе

му се изрече за прекршок на правно лице, ако:

1. не го пријави, односно одјави лицето во смисла на член 5 и член 7

став 2 на овој закон и

2. не води книга на гости или ја води неточно или неуредно или ако на

овластеното службено лице на Министерството за внатрешни работи не му

овозможи увид во книгата на гостите (член 13).

Глоба во износ од 500 до 2.000 евра во денарска противвредност ќе му

се изрече за прекршокот од ставот 1 на овој член и на одговорното лице во

правното лице, како и на лицето одговорно за вршење на самостојна

дејност-давање услуги за сместување на граѓани.

Член 16

Глоба во износ од 100 до 500 евра во денарска противвредност ќе му се изрече за прекршок на физичко лице кое не ќе пријави или одјави

живеалиште, односно престојувалиште или адреса на станот или тоа не го стори во пропишаниот рок (членови 3, 4 став 1, 7 став 1 и 8 став 1).
                                                                   Член 16-б

Пред поднесување на барање за прекршочна постапка за

прекршоците предвидени во овој закон, Министерството за внатрешни

работи води постапка за порамнување согласно со Законот за прекршоците.

